
GOUVÈNÈ CUOMO SIYEN PWOJÈ LWA ADISYONÈL POU RANFÒSE ENDISTRI 

BWASON FABRIKE ETA NEW YORK LAN 
 

Nouvèl Lwa yo Elaji Lavant Pa Vè Nan Fèm Pwodiksyon Diven, Brasri ak Sidri yo 

 
 
Gouvènè Andrew M. Cuomo te siyen jounen jodi a de (2) mezi pou kapab modènize pi 
plis Lwa Kontwòl Bwason Alkolize akayik New York lan ki gen 80 lane.  
 
Dokiman lwa sa yo (S.5707-A/A.7960-A, S. 5341/A.5580) pèmèt fèm pwodiksyon diven, 
brasri ak sidri yo vann pa vè nenpòt bwason alkolize fèm yo ki pwodwi New York, nan 
etablisman pwodiksyon yo an oswa nan lòt branch magazen ki lòt kote. Anba lwa aktyèl 
la, pwodiktè fèm yo limite pou yo vann nan vè sèlman pwodwi ke yo fabrike menm kote 
a.  
 
“Nouvèl lwa sa yo pral kraze pi plis baryè atifisyèl yo epi ede ogmante ekspozisyon byè, 
diven, sidr ak alkòl klas mondyal New York yo, ki pral ede endistri sa ki deja ap fleri an 
vin devlope pi plis,” Gouvènè Cuomo te deklare. “Jan mwen te di sa plizyè fwa, lè 
Nouyòkè yo achte epi sipòte pwodwi New York yo, tout moun genyen.”  
 
Siyati jounen jodi a rive apre vizit resan Gouvènè an nan Batiman Fèmantasyon 
Genesee an (Genesee Brew House) nan Rochester, kote li te siyen pwojè lwa 
adisyonèl ki pou modènize Lwa Kontwòl Bwason Alkolize an (Alcoholic Beverage 
Control Law), nan pèmèt lavant bwason alkolize yo nan lokal etablisman yo anvan midi 
nan Dimanch. Video evènman disponib isit la epi foto yo disponib isit la. 
 
Nouvèl lwa sa yo pral bay lavant ki ogmante pou pwodwi lokal ki manifaktire nan Eta 
New York, epi sipòte pi plis biznis manifakti New York k’ap pwospere an, epi bay plis 
konsomatè opòtinite pou goute sa ki pi bon ke New York gen pou ofri. Nan retire 
pwovizyon lwa akayik sa, pwojè lwa sa elaji yon sous revni majè pou alafwa pwodiktè ki 
etabli yo ansanm ak nouvo biznis yo k’ap antre sou mache a.  
 
Pwodiktè bwason alkolize ki baze sou fèm nan Eta New York yo, ki te plis ke double an 
kantite depi 2011 epi te gen yon ogmantasyon 13 pousan nan dènye ane a sèlman, bay 
kominote lokal yo kote yo konn foksyone yo revni enpo ki ogmante, opòtinite travay, 
demann ogmante pou pwodwi fèm yo, ak yon enpak touristik ki ranfòse pou eta a.  
 
Senatè Patty Ritchie, ki se Prezidan Komite Agrikilti Sena (Senate Agriculture 
Committee), te deklare, “Nan chak kwen nan eta nou an, travay ke pwodiktè bwason 

fabrike yo te reyalize ap ankouraje konsomatè yo pou yo ‘achte lokal’, ranfòse ekonomi 
nou an, ranfòse endistri agrikilti nou an, epi kreye travay. Nouvèl lwa sa, ke mwen fyè 
pou mwen sipòte, pral koupe riban wouj epi an retou, pèmèt pwopriyetè biznis yo elaji 
makèt yo, epi tou ankouraje kwasans pèmanan pou endistri agrikilti ak bwason fabrike 
k’ap fleri deja nan New York yo.” 
 
Senatè George Amedore te deklare, “Pandan ke endistri bwason fèm New York lan 
ap kontinye devlope, li enpòtan pou nou fè tout sa nou kapab pou ankouraje pi plis 
ekspansyon de eleman enpòtan sa nan ekonomi nou an. Pèmèt fèm sidri yo ofri lòt byè, 
diven, alkòl ki pwodwi nan Eta New York, sa ankouraje pwomosyon global pou tout gwo 
pwodwi ke Eta New York gen pou ofri yo, epi li pral ede ranfòse kwasans endistri 
bwason fabrike an atravè Eta New York. Mwen kontan dèske Gouvènè Cuomo te wè 
gwo avantaj ki genyen nan pwojè lwa sa epi te siyen li pou fè’l vin lwa.” 
 
Bill Magee, ki se Manm Assanble, Prezidan Komite Agrikilti Asanble a (Assembly 
Agriculture Committee), te deklare, “Pwojè lwa sa, ke mwen sipòte ak anpil fyète, li 
elimine restriksyon lavant akayik yo sou pwodwi alkòl ki fabrike nan fèm agrikòl yo. 
Aksyon sa pral ogmante opòtinite pou biznis agrikòl, ospitalite, ak touris kapab fleri nan 
New York, epi mwen apresye atansyon Gouvènè Cuomo an pou pwomouvwa epi ouvri 
pòt yo pou divès operasyon fèm nan New York yo.” 
 
Patricia A. Fahy, ki se Manm Assanble, te deklare, “Kwasans endistri bwason fabrike 
k’ap boujonnen nan New York lan se yon rezilta dirèk de lidèchip Gouvènè Cuomo an 
nan pwomouvwa agrikilti ak ti biznis New York yo. Pèmèt fèm sidri yo sèvi epi vann byè, 
diven, ak alkòl ke New York pwodwi, sa elaji dramatikman potansyèl pou kolaborasyon 
ant pwodiktè lokal yo -- epi ranfòse New York antan ke lidè revolisyon bwason fabrike 
an. Mwen remèsye Gouvènè Cuomo poutèt li siyen pwojè lwa enpòtan sa, ansanm ak 
Senatè Amedore pou patenarya li pou dokiman lwa sa.” 
 
Alejandro del Peral, ki se Ko-Fondatè Nine Pin Cider Works epi pwodiktè sidr, te 
deklare, “Nou kontan anpil poutèt nou genyen finalman opòtinite pou ekspoze epi sèvi 
byè, diven, ap pwodwi alkolize yo ki fabrike pa zanmi yo nan sektè bwason fèm nan 
New York lan. Antan ke premye fèm sidri eta a, Nine Pin angaje li pou sipòte agrikilti 
New York atravè omolog lokal nou yo. Nou remèsye Gouvènè Cuomo, Senatè 
Amedore, ansanm ak Fahy ki se Manm Asanble, pou lidèchip yo nan ekspansyon 
enpòtan sa pou tout fèm sidri yo.” 
 
Kontinye Ajoute sou Refòm Endistri ki te Fèt Deja yo pou Devlope Ekonomi New 
York La 
Lwa sa yo kontinye ajoute sou pwogrè ke Gouvènè an te fè pandan senk an ki sot pase 
yo pou kapab ranfòse endistri bwason fabrike an. Depi 2011, eta te reyalize yon seri de 
refòm enpòtan, epi li te elaji pwogram pou agrandi endistri bwason fabrike an, ki gen 
ladan kreyasyon nouvo lisans manifakti ki baze sou fèm yo, epi lanse yon kanpay 
piblisite $60 milyon dola atravè eta a, epi òganize reyinyon somè sou diven, byè ak 
alkòl atravè eta a.  
 



Sou lidèchip Gouvènè Cuomo an, New York vin kounye a gen prèske 500 fèm 
pwodiksyon diven, brasri, distiyri ak sidri. Kantite fèm pwodiksyon diven yo nan New 
York te ogmante de plis pase 60 pousan, soti 195 an 2010 rive nan 315 jounen jodi a, 
pandan ke kantite fèm distiyri yo te ogmante soti sèlman 10 an 2010 pou rive 95 jounen 
jodi a. Yo te kreye de (2) nouvo lisans depi 2011: lisans pou brasri fèm yo an 2013 ak 
lisans sidri fèm yo an 2014, sa ki fè New York vin gen kounye a 129 biznis brasri fèm ak 
22 biznis sidri fèm. 

